



„სააბონენტო ნომრების პორტაბელურობის დებულების დამტკიცების შესახებ” საქართველოს კომუნიკაციების ეროვნული კომისიის 2010 წლის 6 ივლისის N3 დადგენილებაში ცვლილების შეტანის შესახებ


„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის და  საქართველოს ზოგადი ადმინისტრაციული კოდექსის 63-ე მუხლის შესაბამისად, საქართველოს კომუნიკაციების ეროვნული კომისია ადგენს:

მუხლი 1.
 „სააბონენტო ნომრების პორტაბელურობის დებულების დამტკიცების შესახებ” საქართველოს კომუნიკაციების ეროვნული კომისიის 2010 წლის 6 ივლისის N3 დადგენილებით დამტკიცებულ  „სააბონენტო ნომრების პორტაბელურობის დებულებაში” შევიდეს შემდეგი ცვლილება:

1. მესამე მუხლს დაემატოს შემდეგი შინაარსის მე-9 პუნქტი:

[bookmark: _Hlk75435541]„9. დონორი ოპერატორი ვალდებულია, მოთხოვნის შემთხვევაში ბოლო მომხმარებელს (აბონენტს) დაუყოვნებლივ მიაწოდოს ინფორმაცია მისი სატელეფონო ნომრის პორტირების ამ დებულების მე-5 მუხლის მე-3 პუნქტით გათვალისწინებული შემზღუდველი გარემოებების თაობაზე, ასეთის არსებობისას. მომხმარებელს (აბონენტს) უფლება აქვს მოცემული ინფორმაცია მიიღოს დონორი ოპერატორის საინფორმაციო სამსახურის სატელეფონო ნომერზე ზეპირი ფორმით ან დონორი ოპერატორის მიერ შემუშავებული სპეციალური ინტერაქტიული მეთოდების გამოყენებით. მომხმარებელს (აბონენტს) ინფორმაცია ასევე მიეწოდება მოკლე ტექსტური შეტყობინებით. საინფორმაციო სამსახურის სატელეფონო ნომერზე ზეპირი ფორმით მიმართვისას აბონენტის იდენტიფიცირება ხდება სახელით, გვარით და პირადი ნომრით. ამასთან, სატელეფონო ზარი უნდა განხორციელდეს იმ სააბონენტო ნომრიდან, რომლის პორტირების შესაძლებლობის თაობაზე ინფორმაციის მოთხოვნაც ხდება.  სპეციალური ინტერაქტიული მეთოდების გამოყენებისას, აბონენტის იდენტიფიცირება ხდება მომხმარებლის სახელით და პაროლით.“  


2. პირველი მუხლის მე-4 პუნქტს დაემატოს შემდეგი შინაარსის ვ) ქვეპუნქტი: 
[bookmark: _Hlk62413588]„ვ) ნუმერაციის რესურსის გაცემის, გამოყენებისა და ანგარიშსწორების წესების შესაბამისად, გამოყოფს ნუმერაციის თავისუფალ რესურს (მოკლე ტექსტური შეტყობინების ნომრებიდან 999XX) და ანიჭებს მობილური საკომუნიკაციო ქსელებითა და საშუალებებით უზრუნველყოფაზე ან/და მომსახურების მიწოდებაზე ავტორიზებულ პირს მომხმარებლის მიერ პორტირების მოთხოვნის დასაფიქსირებლად.“;


3. მე-4 მუხლის მე-2 პუნქტის შემდეგ დაემატოს შემდეგი შინაარსის 21 და 22 პუნქტები:

,,21.  მობილური საკომუნიკაციო ქსელებითა და საშუალებებით მომსახურებაზე ავტორიზებული მიმღები ოპერატორი ვალდებულია უზრუნველყოს მომხმარებლის შესაძლებლობა წარადგინოს სააბონენტო ნომრის პორტირების მოთხოვნა როგორც წერილობით, ასევე, მოკლე ტექსტური შეტყობინებით ან ვებგვერდის/აპლიკაციის საშუალებით. მობილური საკომუნიკაციო ქსელებითა და საშუალებებით მომსახურებაზე ავტორიზებული მიმღები ოპერატორი უფლებამოსილია მომხმარებელს შესთავაზოს სააბონენტო ნომრის პორტირების მოთხოვნა წარადგინოს მიმღები ოპერატორის საინფორმაციო სამსახურის სატელეფონო ნომერზე ზეპირი ფორმით. 
22. პორტირების განაცხადის დისტანციური ფორმით წარდგენის შემთხვევაში, პორტირების პროცესი უნდა დაიწყოს განაცხადის წარდგენის მომენტიდან, ხოლო მიმღებ ოპერატორსა და პორტირების მსურველს შორის სააბონენტო ხელშეკრულება უნდა გაფორმდეს მხარეთა შორის შეთანხმებულ ვადაში, მაგრამ არაუგვიანეს პორტირების პროცესის დასრულებამდე  1 საათით ადრე. ამ ვადაში ხელშეკრულების გაუფორმებლობის შემთხვევაში პორტირების პროცესი წყდება. “;

4. მე-4 მუხლის მე-7 პუნქტი ჩამოყალიბდეს შემდეგი რედაქციით:

7. პორტირებაზე უარის თქმის საფუძვლის არარსებობის შემთხვევაში, მიმღები ოპერატორი ვალდებულია აცნობოს პორტირების მსურველ პირს სააბონენტო ნომრის პორტირებაზე განაცხადის დაკმაყოფილებისა და პორტირების თარიღისა და დროის შესახებ, დონორი ოპერატორისგან ამ მუხლის მე-5 პუნქტით გათვალისწინებული ინფორმაციის მიღებისთანავე.“; 

5. მე-4 მუხლს დაემატოს შემდეგი შინაარსის მე-9 პუნქტი:

,,9. მიმღებ ოპერატორსა და აბონენტს შორის მომსახურების მიწოდებაზე ხელშეკრულება ფორმდება კომისიის მიერ დამტკიცებული ელექტრონული კომუნიკაციების სფეროში მომსახურების მიწოდების წესებისა და მომხმარებელთა უფლებების დაცვის რეგლამენტით განსაზღვრული წესით.“;

6.  მე-5 მუხლის:

ა) პირველი პუნქტის ა) ქვეპუნქტი ჩამოყალიბდეს შემდეგი რედაქციით:

,,ა) მიმღები ოპერატორი ვალდებულია აცნობოს პორტირების მსურველ პირს პორტირებაზე უარის თქმის საფუძვლები, დონორი ოპერატორისგან ამ ინფორმაციის მიღებისთანავე:“; 

ბ) მე-3 პუნქტის გ) ქვეპუნქტი ჩამოყალიბდეს შემდეგი რედაქციით:

„გ)  აბონენტად გახდომიდან ან სააბონენტო ნომრის ბოლო პორტირებიდან არ გასულა 30 დღე, გარდა იმ  შემთხვევისა, როცა მომხმარებელი,  დონორი და მიმღები ოპერატორები შეთანხმდნენ პორტირების შესაძლებლობის დადგენილ ვადაზე ადრე განხორციელების თაობაზე.“;


7.  მე-5 მუხლის მე-5 პუნქტის შემდეგ დაემატოს შემდეგი შინაარსის მე-6 პუნქტი:

,,6. მობილური საკომუნიკაციო ქსელებითა და საშუალებებით მომსახურების შემთხვევაში, მიმღები ოპერატორი სააბონენტო ნომრის პორტირებაზე ამ დებულებით გათვალისწინებული საფუძვლით უარის თქმის თაობაზე პორტირების მსურველ პირს აცნობებს მოკლე ტექსტური შეტყობინებით.“;

8. მე-7 მუხლის პირველი პუნქტი ჩამოყალიბდეს შემდეგ რედაქციით:

,,1. სააბონენტო ნომრის პორტაბელურობის მონაცემთა ცენტრალური ბაზის ადმინისტრატორმა, დონორმა  და მიმღებმა ოპერატორებმა, კოორდინირებულად უნდა უზრუნველყონ სააბონენტო ნომრის პორტირების პროცესის დასრულება, ყველა საჭირო ტექნიკური და ადმინისტრაციული  პროცედურების ჩათვლით, პორტირების მსურველი  პირის პორტირების თაობაზე განაცხადის პორტირების ბაზაში რეგისტრაციიდან 24  სააათში ან მომხმარებელთან შეთანხმებულ ვადაში, რომელიც აითვლება შეთანხმების მომენტიდან. 

მუხლი 2. 

ეს დადგენილება  ამოქმედდეს  2021 წლის 1 ოქტომბრიდან. 

